
Isang dinar na ginugol mo sa landas ni Allah, isang
dinar na ginugol mo sa pagpapalaya [ng alipin],
iIsang dinar na ikinawanggawa mo sa isang dukha, at
isang dinar na ginugol mo sa mag-anak mo, ang
pinakamabigat sa mga ito sa gantimpala ay ang
ginugol mo sa mag-anak mo.

Ayon kay Abu Hurayrah, malugod si Allah sa kanya, na nagsabi: Nagsabi ang Sugo ni
Allah, pagpalain siya ni Allah at pangalagaan: "Isang dinar na ginugol mo sa landas ni
Allah, isang dinar na ginugol mo sa pagpapalaya [ng alipin], isang dinar na
ikinawanggawa mo sa isang dukha, at isang dinar na ginugol mo sa mag-anak mo, ang

pinakamabigat sa mga ito sa gantimpala ay ang ginugol mo sa mag-anak mo."
[Tumpak] [Nagsalaysay nito si Imam Muslim]

Nilinaw ng Propeta, pagpalain siya ni Allah at pangalagaan, na ang mga anyo ng paggugol at
ng pagpapakabuti ay marami. Kabilang sa mga ito ang ginugugol sa pakikibaka sa landas ni
Allah, ang ginugugol sa pagpapalaya ng mga alipin, ang ginugugol sa mga dukha, at ang
ginugugol sa mag-anak at mga itinataguyod, subalit ang pinakamainam sa mga ito ay ang
paggugol sa mag-anak. Ang gugulin sa mag-anak at mga anak ay isinasatungkulin. Ang
guguling isinasatungkulin ay higit na mabigat sa gantimpala kaysa sa guguling
iminumungkabhi.

